
adugu data bat, su-etenaren hausturaz
geroztik �eta ezker abertzalearen gaur
eguneko ahots esanguratsuena Espainia-
ren gatibu egonik� nondik nora zebilen
sumatzen zaila zen gatazkaren norabidea

asmatzeko.
Legebiltzarrean joko interesgarria egongo

da ekainean, ordurako gauzak erabat nahasi ez
badira. Datu erraz bat dago: 33-33 eta EHA-
Kren esku balantza norantz alderatu. Hori guz-
tia Zapaterok hauteskundeak irabaziko dituela-
koan. Ez luke arazo handirik behar Zapaterok,
ETAren oldarraren maila gogortuta ere.
Su-etenaren sinesgarritasuna behar
bazen, hausturaren sinesgarritasunak
ere beharko du graduren bat igotzea,
Espainiak serio hartuko badu, ekainetik
orain artekoa zeinen apal joan den kon-
tuan izanik. Ez da apologia kontua, PPk
ere esan du haustura hitzarturen bat
egon litekeela Zapaterok alde handia-
goz irabazi eta prozesua berritzeko.

Interesgarria litzateke ikustea zein
den Ibarretxeren jarrera, lehendakaria
espetxeratzeko legea atzera ateratzeko
gai den PP gobernura iritsita. Hor ere
legea betetzeko egongo litzateke-eta.
Baina orain bertan Zapaterok du ira-
bazteko aukera gehien. Besterik da his-
paniartasun borrokan noraino lerratzen
den ikustea. Irabazi arren, litekeena
baita datozen hileotan egingo dituen promesa

nazionalista espainolen menpe geratzea, inola-
ko prozesurik ez abiatzeko.

Izan ere, klixe zaharrak astinduz joan da
mundu guztia aspaldion. Autodeterminazioa-
ren aldeko mozioak bozkatzeagatik Ardantza-
ren gobernu bat hautsi zuten alderdikoek
ezbairik gabe aitortuko dizute gaur plantea-
menduaren zilegitasuna. �Armarik gabe dena
da posible� bezalako lelo etereoak zerabiltzate-
nak, erabat lekuz kanpo geratu dira aspalditik.
Orain �armekin lortu ez dutena ez dute arma
barik lortuko� eta �prezio politikoa� bezalako-

ak dira nagusi. Indartuta daude, eztabai-
daren beldurrez, eta oihartzun mediati-
koa duten klixeekin bakearen aldeko
edonor kriminalizatzen. Bakeak botoak
kentzen ditu eta nazionalismo hispaniar
antiabertzaleak ematen berriz.

Erriberatik Atturrirainoko maparen
eta Espainiari Euskal Herriaren aitortza
eskatzearen aurretik, euskal herritarrok
hala izan nahi dugula adierazi beharra
ere argi geratu da. Eta denbora kontra
doa. Galdeketak blokeoa hautsi lezake,
baina posible da ekialdeko eta mende-
baldeko gobernuek 25 urtean elkarren-
gandik urruntzeko egindako lanean are
gehiago sakontzea ere, hizkuntza politi-
kako sailburuordearen berba diploma-
tikoek erakutsi bezala. Konponbidea
elkarrekin egon nahi dugun galdetzea

dela jakin arren. n

H I R U K O  T X I K I A N
Joxemari Ostolaza

Argitzen doazkigu.
EAJren Alderdi Eguna
alderdiena bilakatu
zuten hizlariek. Josu
Jonek argi utzi zuen lehenago Bartzelonan

esandakoa: botorik gabeko politikoa bezerorik gabeko
entrepresa da. Ironikoki botatakoa Katalunian kopetilun
Euskadin, komunikazio arauek aginduta. Eta garai bateko
Arzallusen salaketa hura, mitxelinena, ukatu nahi izan zuen
bere jardunean. Gainkargaz baino gurpilez ari ote zen ez
dut argi. Izan ere, Josu Joni ulertu diodanez, bere ustez
EAJ atzeko trakzioko sisteman tradizio-motorea doala
dirudi, eta aurreko gurpilak atzekoen mende dauzkala. Eta

berak alderantziz nahiko lituzke.
Aurrekoak nagusi. Ez dirudi
zuzendaritzako ingeniariek aldake-
ta hori onartu diotenik eta bolido

berean Alonso eta Hamilton ematea bezalakoxea jo dute
Josu Jonen asmoa. Ibarretxek bere aspaldiko alternatiba
zehaztu du eta momentuz badirudi gurpilik gabeko ibilgai-
luan dabilela: tiobibo-manexen antzera lekualdatze barik
bueltaka, motorearen indarrari norabidea emateko lagun-
tza bila. Auzoa behar du erakarri eta etxeko tiobibo-mane-
xari Azkunaren erresistentzia arindu, zorabiatu ez dadin,
eta bitartean guztia atzekoz aurrera jarri nahiko lizkioketen
aurkakoen ahaleginak eragotzi. n

